
სახელმწიფო შესყიდვის შესახებ                                          

                                                                                          ხელშეკრულება №175 

 

 ხარაგაული:                                                                                                                                                                                        17 აგვისტო 2021 წელი  

 

ერთი მხრივ, თვითმმართველი ერთეული ხარაგაულის მუნიციპალიტეტის მერია, წარმოდგენილი მუნიციპალიტეტის მერის, კობა 

ლურსმანაშვილის   სახით (შემდგომში - შემსყიდველი), 

მისამართი: დ. ხარაგაული 9 აპრილის ქ. №15. 

საიდენტიფიკაციო კოდი: №243570989 

საკონტაქტო პირის ტელეფონის ნომერი: 591302211. 

საბანკო რეკვიზიტები: 

ბანკის კოდი: TRESGE22 

ანგარიშის ნომერი:200122900. 

ელ.ფოსტა: kharagauli.municipality@gmail.com 

 

 

და მეორე მხრივ, შპს,,საბა“, წარმოდგენილი მისი დირექტორის რამაზ კუკულაძის სახით (შემდგომში - მომწოდებელი), 

მისამართი: ბათუმი,მ. კომახიძის ქ. 108 ბ. 18 

საიდენტიფიკაციო კოდი: №445438642 

ტელეფონის ნომერი: 558541191 

საბანკო რეკვიზიტები: სს "საქართველოს ბანკი 

ბანკის კოდი: BAGAGE22 

ანგარიშის ნომერი: GE23BG0000000792794200 

ელ. ფოსტა.:ltdsaba2013@gmail.com 

 

 

შემდგომში თითოეული ცალ-ცალკე წოდებული, როგორც „მხარე“, ხოლო ერთობლივად წოდებულნი, როგორც „მხარეები“, 

(საფუძვლები დამოკიდებულია ტენდერის სახეზე) „სახელმწიფო შესყიდვების შესახებ“ საქართველოს კანონის 161 მუხლის პირველი 

პუნქტის, „ელექტრონული ტენდერის ჩატარების წესის დამტკიცების შესახებ“ სსიპ - სახელმწიფო შესყიდვების სააგენტოს 

თავმჯდომარის 2017 წლის 4 ივნისის №12 ბრძანებით დამტკიცებული ელექტრონული ტენდერის ჩატარების წესის 33-ე მუხლის 

პირველი პუნქტისა და სახელმწიფო შესყიდვების ერთიანი ელექტრონული სისტემით გამოცხადებული ელექტრონული ტენდერის 

(NAT210014189) შედეგების საფუძველზე, ვდებთ წინამდებარე ხელშეკრულებას (შემდგომში - ხელშეკრულება) შემდეგზე: 

 

1. გამოყენებული ტერმინების განმარტებები 

 ხელშეკრულებაში გამოყენებულ ტერმინებს აქვთ შემდეგი მნიშვნელობა: 

1. „ხელშეკრულება სახელმწიფო შესყიდვის შესახებ“ (შემდგომში - „ხელშეკრულება“) - შემსყიდველ ორგანიზაციასა და მიმწოდებელს 

შორის დადებული ხელშეკრულება, რომელიც ხელმოწერილია მხარეთა მიერ, მასზე თანდართული ყველა დოკუმენტით; 

2. „ხელშეკრულების ჯამური ღირებულება“ ნიშნავს საერთო თანხას, რომელიც უნდა გადაიხადოს შემსყიდველმა ორგანიზაციამ 

(დაწესებულებამ), მიმწოდებლის მიერ ხელშეკრულებით ნაკისრი ვალდებულებების შესრულებისათვის; 

3. „შემსყიდველი ორგანიზაცია“ (შემდგომ „შემსყიდველი“) ნიშნავს ორგანიზაციას, რომელიც ახორციელებს შესყიდვას; 

4. „მიმწოდებელი“ ნიშნავს პირს, რომელიც ახორციელებს საქონლის მიწოდებას, მომსახურების გაწევას ან სამუშაო(ები)ს შესრულებას 

სახელმწიფო შესყიდვის შესახებ მოცემული ხელშეკრულების ფარგლებში; 

5. „დღე“, „კვირა“, „თვე“ ნიშნავს კალენდარულ დღეს, კვირას, თვეს; 

6. „შესყიდვის ობიექტი“ - ხელშეკრულების მე-2 მუხლით გათვალისწინებული ხელშეკრულების საგანი; 

 

2. შესყიდვის ობიექტი და კლასიფიკატორის კოდი 

1. ხარაგაულის მუნიციპალიტეტში სოფელ ხუნევში 30 აღსაზდელზე გათვლილი საბავშვო ბაღის რეაბილიტაციისა და დაბის 

მიმდებარედ არსებული ,,დევების“ სკვერის რეაბილიტაციისათვის საჭირო საპროექტო-სახარჯთაღრიცხვო დოკუმენტაციის 

მომზადების მიზნით საინჟინრო მომსახურების შესყიდვა. დანართი N1-ისა და ტექნიკური დავალების შესაბამისად. 

2. კლასიფიკატორის კოდი - CPV71300000 - საინჟინრო მომსახურებები. 

 

3. ხელშეკრულების ღირებულება 

1. ხელშეკრულების ჯამური საორიენტაციო ღირებულება შეადგენს: 11 680 (თერთმეტი ათას ექვსას ოთხმოცი ) ლარს. 

2. ხელშეკრულების ჯამური ღირებულება მოიცავს შესყიდვის ობიექტის მოწოდებასთან დაკავშირებულ მიმწოდებლის ყველა ხარჯს, 

მათ შორის კანონმდებლობით გათვალისწინებულ ყველა გადასახადს. 

4. ხელშეკრულების შესრულების კონტროლი 

 

1. „შემსყიდველი“ უფლებამოსილია შესყიდვის ობიექტის მიწოდების პარალელურად მოახდინოს შესყიდვის ობიექტის შემოწმება, 

რომლის მიზანია მისი შესაბამისობის დადგენა ხელშეკრულებით გათვალისწინებულ პირობებთან. 

2. გამოვლენილი დეფექტის ან ნაკლის აღმოფხვრასთან დაკავშირებული ხარჯების ანაზღაურება ეკისრება „მიმწოდებელს“, 

საქართველოს კანონმდებლობით დადგენილი წესით. 

3. იმ შემთხვევაში, თუ „შემსყიდველი“ კონტროლის (ინსპექტირების) მიზნით გამოიყენებს საკუთარ ან მოწვეულ პერსონალს, მის 

შრომის ანაზღაურებას უზრუნველყოფს „შემსყიდველი.“ 

4. ხელშეკრულებით გათვალისწინებული პირობების შესრულების კონტროლსა და ზედამხედველობას განახორციელებს ხარაგაულის 

მუნიციპალიტეტის მერის ბრძანების საფუძველზე შექმნილი კონტროლის ჯგუფი. 

 

 

5. შესყიდვის ობიექტის მიწოდების პირობები და ვადა 

 

1. „მიმწოდებელი“ ვალდებულია შესყიდვის ობიექტის მიწოდება, მომსახურების გაწევა და საპროექტო სახარჯთაღრიცხვო 

დოკუმენტაციის მოწოდება განახორციელოს, ხელშეკრულების დადებიდან 35 კალენდარული დღის განმავლობაში 2021 წლის 21 

სექტემბრის ჩათვლით. 

2. პროექტირებას დაქვემდებარებულ თითოეულ ობიექტზე, მომსახურების გაწევის ვადები, მათ შორის, აუცილებლობის შემთხვევაში, 

მომსახურების გაწევის ცალკეული ეტაპები და ეტაპების შესრულების ვადები, განისაზღვრება დეტალური ტექნიკური დავალებით, 

რომელსაც მიმწოდებელს გადასცემს შემსყიდველი ორგანიზაცია. ამასთანავე კონკრეტული გასაწევი მომსახურების ვადები მოცემულია 

დანართი N5 ში. 

3. შესყიდვის ობიექტის მიწოდება განხორციელდება მისამართზე. ხარაგაული, 9 აპრილის ქ. N15. 

 

 

6. შესყიდვის ობიექტის მიღება-ჩაბარების წესი 

 

1. „შემსყიდველი“ შესყიდვის ობიექტის მიღებას მოახდენს ეტაპობრივად, ფაქტობრივად გაწეული მომსახურების შესაბამისად. 

2. „შემსყიდველი“ შესყიდვის ობიექტის მიღებას მოახდენს, მიმწოდებლის მიერ მოწოდებულ საპროექტო-სახარჯთაღრიცხვო 

დოკუმენტაციაზე სსიპ - „ლევან სამხარაულის სახელობის სასამართლო ექსპერტიზის ეროვნული ბიუროს“ ან სხვა აკრედიტებული 

პირის მიერ გაცემული ექსპერტიზის დადებითი დასკვნის საფუძველზე. (იმ შემთხვევაში, თუ დასკვნის გამცემი ორგანო არ იქნება სსიპ 

„ლევან სამხარაულის სახელობის სასამართლო ექსპერტიზის ეროვნული ბიურო”, მიმწოდებელმა დამატებით უნდა წარმოადგინოს 

დასკვნის გამცემი პირის აკრედიტაციის დამადასტურებელი დოკუმენტის ასლი (აკრედიტაციის სფერო უნდა ფარავდეს მოთხოვნილ 

მომსახურებას)). ექსპერტიზის დასკვნის მომზადების ღირებულება ანაზღაურდება მიმწოდებლის მიერ. 

3. შესყიდვის ობიექტის მიწოდების დასრულების ვადად ითვლება „შემსყიდველი“ ორგანიზაციის კონტროლის ჯგუფის მიერ 

შესყიდვის ობიექტის მიწოდების დასრულების დადასტურების დღე. 

4. ფაქტობრივი შესრულების დამტკიცებას, ახორციელებს ხარაგაულის მუნიციპალიტეტის მერი. 

 

7. ანგარიშსწორების წესი 

 

1. ანგარიშსწორების ფორმა იქნება უნაღდო, ეროვნული ვალუტით ლარში; 

2. ანგარიშსწორება მიმწოდებელთან განხორციელდება ერთჯერადად ან/და ეტაპობრივად, მიმწოდებლის მიერ ფაქტობრივად 

გაწეული მომსახურების ღირებულების დამადასტურებელი დოკუმენტაციის წარმოდგენის შემდეგ, შემსყიდველი ორგანიზაციის 

კონტროლის ჯგუფის მიერ წარმოდგენილი დადებითი დასკვნის შესაბამისად მომზადებული მიღება-ჩაბარების აქტის გაფორმებიდან 

არაუგვიანეს 10 (ათი) სამუშაო დღის განმავლობაში; 

3. მიმწოდებლის მიერ წარმოდგენილი საპროექტო-სახარჯთაღრიცხვო დოკუმენტაციის ხარისხის დაცვის მიზნით, შემსყიდველი 

ორგანიზაციის მიერ ყოველ კონკრეტულ ობიექტზე დაკავებული იქნება ასანაზღაურებელი თანხის 10%, რომლის დაბრუნებაც 

განხორციელდება დაპროექტებული ობიექტის სამშენებლო სამუშაოების დასრულების (შესაბამისი მიღება-ჩაბარების აქტის 

გაფორმების) შემდგომ 10 (ათი) სამუშაო დღის ვადაში, მაგრამ არაუგვიანეს 2021 წლის 31 დეკემბრისა. 

4. მიმწოდებელი უფლებამოსილია მოითხოვოს ამ მუხლის მე-3 პუნქტით გათვალისწინებული ხარისხის დაცვის მიზნით დაკავებული 

თანხის ანაზღაურება სსიპ „საქართველოს ეროვნული ბანკის“ ან სსიპ „საქართველოს დაზღვევის სახელმწიფო ზედამხედველობის 

სამსახურის“ მიერ ლიცენზირებული საბანკო დაწესებულების ან სადაზღვევო ორგანიზაციის მიერ დაკავებული თანხის იდენტური 

ოდენობის გარანტიის წარდგენის საფუძველზე. გარანტია უნდა იყოს უპირობო, გამოუხმობადი და შემსყიდველ ორგანიზაციას უნდა 

აძლევდეს უფლებას გარანტიის გამცემისგან, პირველივე მოთხოვნისთანავე, მიიღოს შესაბამისი თანხა. გარანტიის მოქმედების ვადა 

შეთანხმდება და განისაზღვრება გონივრულად, მხარეების გადაწყვეტილებისამებრ. 

5. შემსყიდველი აუნაზღაურებს მიმწოდებელს მის მიერ ფაქტობრივად გაწეული მომსახურების ღირებულებას ამ ხელშეკრულებით 

განსაზღვრული პროცენტის შესაბამისად. აღნიშნულიდან გამომდინარე, იმ შემთხვევაში, თუ მიმწოდებლის მიერ გაწეული 

მომსახურების ღირებულებამ არ შეადგინა ამ ხელშეკრულებით გათვალისწინებული ხელშეკრულების ღირებულება, მიმწოდებელს 

პრეტენზია არ გააჩნია ხელშეკრულების აუთვისებელ ღირებულებასა და მის გადახდაზე. 

 

 



 

8. გარანტია და პასუხისმგებლობა 

 

1. სამშენებლო სამუშაოების განხორციელებისას, საპროექტო დოკუმენტაციაში გამოვლენილი უზუსტობების ან/და შეუსაბამობების 

შემთხვევაში მიმწოდებელი ვალდებულია, მუნიციპალიტეტის მიერ წერილობითი მიმართვიდან არაუგვიანეს 5 (ხუთი) სამუშაო დღის 

ვადაში, საკუთარი ხარჯებით უზრუნველყოს საპროექტო-სახარჯთაღრიცხვო დოკუმენტაციის კორექტირება და კორექტირებული 

დოკუმენტაციის შემსყიდველისათვის მიწოდება. 

 

9. ხელშეკრულებაში ცვლილების შეტანა 

 

1. ხელშეკრულების დამდებ არც ერთ მხარეს არა აქვს უფლება შეიტანოს ცვლილებები მეორე მხარესთან წერილობითი შეთანხმების 

გარეშე. 

2. თუ რაიმე წინასწარ გაუთვალისწინებელი მიზეზების გამო წარმოიშობა ხელშეკრულების პირობების შეცვლის აუცილებლობა, 

ცვლილებების შეტანის ინიციატორი ვალდებულია წერილობით შეატყობინოს მეორე მხარეს შესაბამისი ინფორმაცია. 

3. ხელშეკრულების პირობების შეცვლა დაუშვებელია, თუ ამ ცვლილების შედეგად იზრდება ხელშეკრულების ჯამური ღირებულება 

ან უარესდება ხელშეკრულების პირობები „შემსყიდველი“ ორგანიზაციისათვის, გარდა საქართველოს სამოქალაქო კოდექსის 398–ე 

მუხლით დადგენილი შემთხვევებისა. 

4. საქართველოს სამოქალაქო კოდექსის 398–ე მუხლით გათვალისწინებული პირობების დადგომის შემთხვევაში დაუშვებელია 

ხელშეკრულების ჯამური ღირებულების 10%–ზე მეტი ოდენობით გაზრდა. 

5. ხელშეკრულების პირობების ნებისმიერი ცვლილება უნდა გაფორმდეს ხელშეკრულების დანართი შეთანხმების სახით, რომელიც 

მხარეთა ხელმოწერისთანავე ჩაითვლება ხელშეკრულების განუყოფელ ნაწილად და განიხილება ხელშეკრულებასთან ერთად. 

 

10. ქვეკონტრაქტორები 

 

1. დასაშვებია მიმწოდებელმა დეტალური ტექნიკური დავალებით განსაზღვრული გასაწევი მომსახურებების ნაწილი, შემსყიდველთან 

შეთანხმებით, შესასრულებლად გადაეცეს ქვეკონტრაქტორ(ებ)ს, რომლებიც (რომელიც) არ უნდა იყვნენ რეგისტრირებული 

სახელმწიფო შესყიდვებში მონაწილე არაკეთილსინდისიერ პირთა რეესტრში - „შავი სია“. 

2. დეტალური ტექნიკური დავალებით განსაზღვრული გასაწევი მომსახურების ნაწილის ქვეკონტრაქტორ(ებ)ზე გადაცემით, 

მიმწოდებელი არ თავისუფლდება ხელშეკრულებით ნაკისრი ვალდებულებ(ებ)ისგან და გაწეული მომსახურების შესრულებაზე 

შემსყიდველთან პასუხისმგებელია მიმწოდებელი. 

3. მიმწოდებელი ვალდებულია წერილობით აცნობოს შემსყიდველს ქვეკონტრაქტორ(ებ)თან ხელშეკრულებ(ებ)ის დადების თაობაზე 

და მიიღოს მისგან წერილობითი თანხმობა აღნიშნულზე. ამ მიზნით, შემსყიდველს წარედგინება ქვეკონტრაქტორ(ებ)ის მიერ 

შესასრულებელი სამუშაოების დასახელება ღირებულების მითითებით და გასაფორმებელი ქვეკონტრაქტ(ებ)ის ასლი. შემსყიდველის 

მიერ ამ პუნქტით გათვალისწინებული თანხმობის მიუღებლობის შემთხვევაში, მიმოწოდებელი ვალდებულია, არ დაუშვას 

დეტალური ტექნიკური დავალებით განსაზღვრული გასაწევი მომსახურებების ნაწილის მითითებული ქვეკონტრაქტორ(ებ)ის მიერ 

განხორციელება. 

4. მიმწოდებელი ვალდებულია ქვეკონტრაქტორ(ებ)თან დადებული ხელშეკრულებ(ებ)ის ასლ(ებ)ი წარუდგინოს შემსყიდველს, 

აღნიშნული ხელშეკრულებ(ებ)ის გაფორმებისთანავე, მაგრამ არაუგვიანეს 5 (ხუთი) კალენდარული დღის ვადაში. 

 

11. ხელშეკრულების შესრულების შეფერხება 

 

1. თუ ხელშეკრულების შესრულების პროცესში მხარეები წააწყდებიან რაიმე ხელისშემშლელ გარემოებებს, რომელთა გამო ფერხდება 

ხელშეკრულების პირობების შესრულება, ამ მხარემ დაუყოვნებლივ უნდა გაუგზავნოს მეორე მხარეს წერილობითი შეტყობინება 

შეფერხების ფაქტის, მისი შესაძლო ხანგრძლივობის და გამომწვევი მიზეზების შესახებ. შეტყობინების მიმღებმა მხარემ გონივრულ 

ვადაში (არაუგვიანეს 3 (სამი) სამუშაო დღისა) წერილობით უნდა აცნობოს მეორე მხარეს თავისი გადაწყვეტილება, აღნიშნულ 

გარემოებებთან დაკავშირებით. 

2. იმ შემთხვევაში, თუ ხელშეკრულების პირობების შესრულების შეფერხების გამო მხარეები შეთანხმდებიან ხელშეკრულების 

პირობების შესრულების ვადის გაგრძელების თაობაზე, ეს გადაწყვეტილება უნდა გაფორმდეს დანართი-შეთანხმების სახით, რომელიც 

დაერთვება ხელშეკრულებას, როგორც მისი განუყოფელი ნაწილი. 

 

12. მხარეთა უფლება–მოვალეობები 

 

1. „შემსყიდველი“ უფლებამოსილია: შესყიდვის ობიექტის მიწოდების დასრულებამდე ნებისმიერ დროს მოითხოვოს 

„მიმწოდებლისგან“ მისთვის საჭირო ინფორმაცია. 

2. „შემსყიდველი“ ვალდებულია: უზრუნველყოს „მიმწოდებლის“ მიერ შესყიდვის ობიექტის მიწოდების ღირებულების ანაზღაურება 

ხელშეკრულებით გათვალისწინებული ვადების და პირობების დაცვით. 

3. „მიმწოდებელი“ უფლებამოსილია: მოსთხოვოს „შემსყიდველს“ შესყიდვის ობიექტის მიწოდების ღირებულების ანაზღაურება 

ხელშეკრულებით გათვალისწინებული ვადებისა და პირობების დაცვით. 

4. „მიმწოდებელი“ ვალდებულია: „შემსყიდველის“ წერილობითი მოთხოვნის შემთხვევაში, მოახდინოს სამუშაოების ხარჯთაღრიცხვის 

კორექტირება საქართველოში მოქმედი სამშენებლო ნორმებითა და საბაზრო ფასების გათვალისწინებით (აუცილებლობის შემთხვევაში 

მასალების ფასთა სხვაობის დროს ხარჯთაღრიცხვის კორექტირება და ეტაპებად დაყოფა). 



5. „მიმწოდებელი“ ვალდებულია: დროულად და კეთილსინდისიერად შეასრულოს ხელშეკრულებით ნაკისრი ვალდებულებები.  

13. ხელშეკრულების შესრულების უზრუნველყოფის გარანტია 

 

1. ხელშეკრულების შესრულების უზრუნველყოფის გარანტია არ გამოიყენება. 

 

14. ხელშეკრულების პირობების შეუსრულებლობა 

 

1. მიმწოდებლის მიერ პროექტირებას დაქვემდებარებულ კონკრეტულ ობიექტზე მიღებული დეტალური ტექნიკური დავალებით 

გათვალისწინებული მომსახურების გაწევის ვადების დარღვევის შემთხვევაში, მიმწოდებელს დაეკისრება პირგასამტეხლო ყოველ 

ვადაგადაცილებულ დღეზე, ამ დეტალური ტექნიკური დავალებით განსაზღვრული სამუშაოების საორიენტაციო ღირებულების 

0.02%-ის ოდენობით. 

2. იმ შემთხვევაში, თუ ხელშეკრულებით გათვალისწინებული გეგმა-გრაფიკის დარღვევის გამო მიმწოდებლისთვის ხელშეკრულების 

მე-14 მუხლის 1-ლი პუნქტით დაკისრებული პირგასამტეხლოს ჯამური თანხა გადააჭარბებს ხელშეკრულების საერთო ღირებულების 

2%-ს, შემსყიდველს უფლება აქვს, ცალმხრივად შეწყვიტოს ხელშეკრულება. 

3. მიმწოდებლის მიერ ხელშეკრულებით გათვალისწინებული ვალდებულებ(ებ)ის შეუსრულებლობით ან არაჯეროვნად შესრულებით 

შემსყიდველისათვის ან/და მესამე პირისათვის მიყენებული ნებისმიერი სახის ზიანის ანაზღაურების ვალდებულება ეკისრება 

მიმწოდებელს. 

4. ხელშეკრულებით ნაკისრი ვალდებულებების შეუსრულებლობისათვის, მიმწოდებლის დაჯარიმების შემთხვევაში, შემსყიდველი 

იტოვებს უფლებას ფაქტობრივად მოწოდებული საქონლის, გაწეული მომსახურების ან/და შესრულებული სამუშაოს 

ასანაზღაურებელი თანხიდან, საჯარიმო სანქციების თანხა პირდაპირ გადარიცხოს არასაგადასახადო ანგარიშსწორების ერთიან 

ანგარიშზე სახელმწიფო ხაზინაში. 

5. საჯარიმო სანქციის გადახდა არ ათავისუფლებს „მიმწოდებელს“ ძირითადი ვალდებულებების შესრულებისადმი. 

 

15. ხელშეკრულების შეწყვეტა 

 

1. ხელშეკრულების ერთ-ერთი მხარის მიერ ვალდებულებ(ებ)ის შეუსრულებლობის ან არაჯეროვნად შესრულების შემთხვევაში, 

მეორე მხარეს შეუძლია, მიიღოს გადაწყვეტილება ხელშეკრულების სრული ან მისი ცალკეული პირობის მოქმედების შეწყვეტის 

შესახებ, რაზეც აცნობებს მეორე მხარეს წერილობითი ფორმით. 

2. ხელშეკრულების ცალკეული პირობების მოქმედების შეწყვეტა არ ათავისუფლებს მეორე მხარეს ხელშეკრულებით განსაზღვრული 

სხვა პირობების შესრულებისაგან. 

3. ხელშეკრულების შეწყვეტა ურთიერთშეთანხმების საფუძველზე ხორციელდება მხარეთა შორის დანართის გაფორმების გზით. 

4. მხარეთა შეუთანხმებლობის შემთხვევაში, ხელშეკრულების თითოეულ მხარეს უფლება აქვს, ცალმხრივად, წერილობითი ფორმით 

შეწყვიტოს ხელშეკრულება. 

5. შემსყიდველი ორგანიზაცია უფლებამოსილია, ვადამდე, ცალმხრივად შეწყვიტოს ეს ხელშეკრულება თუ: 

ა) მიმწოდებელი არღვევს (არ ასრულებს ან არაჯეროვნად ასრულებს) ხელშეკრულებითა და დეტალური ტექნიკური დავალებით 

განსაზღვრულ ვალდებულებას; 

ბ) მიმწოდებლის მიმართ მიმდინარეობს გაკოტრების ან გადახდისუუნარობის საქმისწარმოება (მიუხედავად მისი დაწყების დროისა) 

ან ხელშეკრულების გაფორმების შემდგომ, დაიწყო მიმწოდებლის ლიკვიდაციის პროცედურა; 

გ) მიმწოდებლის ქონებას დაედო ყადაღა, თუ ეს გარემოება ზეგავლენას ახდენს ან შესაძლებელია, ზეგავლენა მოახდინოს 

ხელშეკრულებით გათვალისწინებული ვალდებულებ(ებ)ის შესრულებაზე; 

დ) მიმდინარეობს მიმწოდებლის რეორგანიზაცია, თუ ეს გარემოება ზეგავლენას ახდენს ან შესაძლებელია, მოახდინოს 

ხელშეკრულებით გათვალისწინებული ვალდებულებ(ებ)ის შესრულებაზე; 

ე) ამოიწურა ხელშეკრულებაზე თანდართული ხელშეკრულების შესრულების უზრუნველყოფის გარანტიით განსაზღვრული 

თანხა/ვადა და მიმწოდებელმა შემსყიდველს არ წარუდგინა ახალი ხელშეკრულების შესრულების უზრუნველყოფის გარანტია (იმ 

შემთხვევაში, თუ შესყიდვის ღირებულება აღმატება 200 000 ლარს); 

ვ) პროექტირებას დაქვემდებარებულ კონკრეტულ ობიექტზე მიღებული დეტალური ტექნიკური დავალებით გათვალისწინებული 

მომსახურების გაწევის ვადა მიმწოდებლის მიერ დაირღვა და საპროექტო-სახარჯთაღრიცხვო დოკუმენტაციის წარდგენის 

ვადაგადაცილებული დღეების რაოდენობა შეადგენს 15 (თხუთმეტი) კალენდარულ დღეს; 

ზ) ხელშეკრულების გაფორმების შემდეგ, შემსყიდველისათვის ცნობილი გახდა, რომ მიმწოდებელმა ხელშეკრულების დადების 

მიზნით ჩაიდინა არაკეთილსინდისიერი ქმედება; 

თ) დეტალური ტექნიკური დავალებით განსაზღვრული გასაწევი მომსახურება სრულად გადასცა ქვეკონტრაქტორს; 

ი) ინსპექტირების (ექსპერტიზის) პირველ ეტაპზე გამოთქმული შენიშვნები არ იქნება აღმოფხვრილი, აღმოფხვრილი იქნება 

არასრულფასოვნად ან შესწორებული იქნება ნორმატიულ-ტექნიკური დოკუმენტების მოთხოვნების შეუსაბამოდ, რაც დაფიქსირდება 

ინსპექტირების ხელმეორე ანგარიშში; 

კ) საქართველოს კანონმდებლობით გათვალისწინებულ სხვა შემთხვევებში. 

6. შემსყიდველის მიერ ხელშეკრულების ცალმხრივად შეწყვეტის შემთხვევაში, შემსყიდველი უფლებამოსილია, აამოქმედოს ამ 

ხელშეკრულებით განსაზღვრული ხელშეკრულების შესრულების უზრუნველყოფის გარანტია სრული ოდენობით. ამ შემთხვევაში, 

ხელშეკრულების შესრულების უზრუნველყოფის გარანტიის ამოქმედება მიმწოდებელს არ ათავისუფლებს შემსყიდველისთვის 

მიყენებული ზიანის ანაზღაურების ვალდებულებისგან. (იმ შემთხვევაში, თუ შესყიდვის ღირებულება აღმატება 200 000 ლარს). 

7. ამ მუხლის მე-5 პუნქტში მოცემული საფუძვლებით ხელშეკრულების ცალმხრივად შეწყვეტის შემთხვევაში, მიმწოდებელს 

დაეკისრება პირგასამტეხლო ხელშეკრულების ღირებულების 10%-ის ოდენობით. 



16. ფორს-მაჟორი 

 

1. მხარეები თავისუფლდებიან ხელშეკრულებით გათვალისწინებული ვალდებულებ(ებ)ის შეუსრულებლობით ან/და არაჯეროვნად 

შესრულებით გამოწვეული პასუხისმგებლობისაგან, თუ ვალდებულებ(ებ)ის შეუსრულებლობა ან/და არაჯეროვანი შესრულება 

გამოწვეულია დაუძლეველი ძალის (სტიქიური უბედურება, ეპიდემია, ომი, კარანტინი, საქონლის მიწოდებაზე ემბარგოს დაწესება, 

საბიუჯეტო ასიგნებების მკვეთრი შემცირება, საზოგადოებრივი არეულობა, ცვლილებები კანონმდებლობაში და ა. შ.) ზეგავლენით, 

რომლის წინასწარ განსაზღვრა ან თავიდან აცილება მხარეების შესაძლებლობას აღემატებოდა. დაუძლეველი ძალით გამოწვეული 

მოვლენები ეწოდება მოვლენებს, რომელთა წარმოშობასა და განვითარებაზე მხარეებს ზეგავლენის მოხდენა არ შეუძლიათ (ფორს-

მაჟორი). 

2. მხარე, რომელსაც ხელშეკრულებით გათვალისწინებული ვალდებულებ(ებ)ის შეუსრულებლობის ან/და არაჯეროვნად შესრულების 

მიზეზად ფორს-მაჟორი მოჰყავს, ვალდებულია, დაუყოვნებლივ, მაგრამ ფორს-მაჟორის მოვლენის დადგომიდან არაუგვიანეს 5 (ხუთი) 

სამუშაო დღისა, წერილობით აცნობოს მეორე მხარეს ასეთი მოვლენის დადგომისა და მისი სავარაუდო აღმოფხვრის ვადის შესახებ; 

წინააღმდეგ შემთხვევაში იგი არ თავისუფლდება ხელშეკრულებით გათვალისწინებული ვალდებულებ(ებ)ის შეუსრულებლობით 

ან/და არაჯეროვნად შესრულებით გამოწვეული პასუხისმგებლობისაგან. ამასთან, მეორე მხარის მოთხოვნის შემთხვევაში, შესაბამისმა 

მხარემ უნდა წარადგინოს ფორს-მაჟორის არსებობის დამადასტურებელი დოკუმენტი, და დაასაბუთოს, რომ ფორს-მაჟორმა 

არსებითად ხელი შეუშალა მხარეს ხელშეკრულებით გათვალისწინებული ვალდებულებ(ებ)ის შესრულებაში. 

3. მხარეთა პასუხისმგებლობა და ვალდებულებები განახლდება დაუძლეველი ძალის მოქმედების დასრულებისთანავე. 

 

17. შეტყობინება 

 

1. ნებისმიერი შეტყობინება, რომელსაც ერთი მხარე, ხელშეკრულების შესაბამისად, უგზავნის მეორე მხარეს, უნდა გაიგზავნოს 

წერილის, ოფიციალური ელექტრონული ფოსტის (შემსყიდველის შემთხვევაში - kharagauli.municipality@gmail.com მიმწოდებლის 

შემთხვევაში :ltdsaba2013@gmail.com, ან ფაქსის სახით, ორიგინალის შემდგომი წარდგენით, ხელშეკრულებაში მითითებულ მეორე 

მხარის მისამართზე. 

2. შეტყობინება ძალაში შედის ადრესატის მიერ მისი მიღების დღეს ან შეტყობინებაში ძალაში შესვლისათვის დადგენილ დღეს იმის 

მიხედვით, თუ ამ თარიღებიდან რომელი უფრო გვიან დგება. 

 

18. სხვა პირობები 

 

1. ხელშეკრულება რეგულირდება საქართველოს კანონმდებლობით. 

2. მხარეთა შორის წარმოშობილი სადავო საკითხები წყდება ურთიერთშეთანხმების გზით. მხარეთა მიერ შეთანხმების მიუღწევლობის 

შემთხვევაში დავა გადაწყდება საქართველოს სასამართლოს მეშვეობით საქართველოს კანონმდებლობის შესაბამისად. 

3. ხელშეკრულება შედგენილია ქართულ ენაზე, 2 (ორი) ეგზემპლარად, რომელთაგან თითოეულს აქვს თანაბარი იურიდიული ძალა 

და ინახება ხელმომწერ მხარეებთან (ერთი პირი - შემსყიდველთან და ერთი პირი - მიმწოდებელთან).  

4. ხელშეკრულებასთან დაკავშირებული ნებისმიერი მიმოწერა შესრულებული უნდა იყოს ქართულ ენაზე. 

5. მიმწოდებლის სატენდერო წინადადება, ფასების ცხრილი, ტექნიკური დავალება თან ერთვის ხელშეკრულებას და წარმოადგენს მის 

განუყოფელ ნაწილს. 

 

19. ხელშეკრულების მოქმედების ვადა 

 

1. წინამდებარე ხელშეკრულება ძალაში შედის ხელშეკრულების თავში მითითებული თარიღიდან და მოქმედებს 2021 წლის 31 

დეკემბრის ჩათვლით, გარდა ხელშეკრულებით განსაზღვრული იმ ვალდებულებებისა, რომელთა არსებობაც არ არის დამოკიდებული 

ხელშეკრულების მოქმედების ვადაზე. 

 

  20. ინტერესთა კონფლიქტი: 

    1. სახელმწიფო შესყიდვების შესახებ" საქართველოს კანონის მე-8 მუხლის მოთხოვნათა გათვალისწინებით, 

წინამდებარე ხელშეკრულებაზე ხელმომწერი და კონტროლის განმახორციელებელი პირები სრულად აკმაყოფილებენ ამ 

კანონის მოთხოვნას და არ იმყოფებიან ინტერესთა კონფლიქტში მიმწოდებელთან. 
    

21. მხარეთა  ხელმოწერები: 

 

 

შემსყიდველი: 

 

ხარაგაულის მუნიციპალიტეტის მერი: 

 კობა ლურსმანაშვილი 

 

 

--------------------------------------------------- 

 

მიმწოდებელი: 

 

შპს ,,საბა’’-ს დირექტორი: 

 რამაზ კუკულაძე 

